
E G U N D O K O  A R R A K A S T A  I Z A N  D U T E
merka2sanmarcos BIGARREN ESKUKO AZOKEK

31.250 bisitari izan dituzte San Markoseko
Mankomunitateak antolatutako 11 azokek.

Hondakinen murrizketari buruzko informazioa
hedatzeko topaguneak izan dira azokak.
Azpimarratzekoak dira bisitari-kopuru altua eta
giro ona. Bigarren eskuko gaien azokak zabalik
segitzen du, etenik gabe, Interneteko helbide
honetan: www.merka2sanmarcos.org

Bigarren eskuko gaien merka2sanmarcos azoken hirugarren
edizioak —amaitu berria— bisitari ugari izan ditu, baita oso
gustura utzi ere bai herritarrak, bai antolatzaileak.

San Markoseko mankomunitateko udalerri bakoitzean azoka
bat egin da, Donostian izan ezik (bi azoka). Maiatzaren 18tik
ekainaren 29ra arteko asteburuetan, herri horietako
erdiguneetako plazarik jendetsuenetan izan da
merka2sanmarcos, eta harrera bikaina egin diote guzti-
guztietan.

Hirugarren edizio honetako daturik aipagarriena bisitari-
kopurua izan da (31.250 lagun), aurrekoa (13.900) baino
askoz handiagoa. Azokarik jendetsuenak Donostiako biak,
Errenteriakoa eta Lasarte-Oriakoa izan dira.
Salmenta-postuen kopuruari dagokionez (453), aurreko
urtean baino % 60 gehiago (170 postu gehiago, alegia) jarri
dira.

Postuak jarri dituztenen tipologiari dagokionez, berriz, herritar
soilek jarri dituzte gehien (398 postu). Irabazi-asmorik gabeko
elkarteek 18 postu jarri dituzte, eta hamar ikastetxeek. Postu
gutxien jarri duen taldea, berriz, profesionalena izan da.

Parte-hartzaileen jatorriari dagokionez, San Markoseko
Mankomunitateko udalerrietakoak izan dira gehienbat:
Donostiak ekarri du gehien (87), eta, atzetik, Lasarte-Oriak,
Errenteriak eta Hernanik.

Herritar guztiei esperientzia praktikoa eskaintzeaz gain
hondakinen berrerabilpenari dagokionez, hondakin gutxiago
sortzeko zenbait jarduera praktiko hedatzeko ere balio
izan du merka2sanmarcos azokak:

Azoka guztietan jarri den informazio-postuan,
espezialista-talde batek azaldu die herritarrei zer
esperientzia praktiko abiarazi dituen Mankomunitateak.
Horietatik, aipatzekoa da berriro erabiltzeko edalontziak
maileguan uzteko ekimena. Sistema horri esker, festetan
eta antzeko ekitaldietan erabilera bakarreko edalontzien
erabilpen masiboa saihestu egiten da.

Informazio-postu horretan, bestalde, eguneroko
erosketak egiteko 5.000 poltsa berrerabilgarri banatu
dira. Hartara, gutxitu egingo da plastikozko poltsen
gehiegizko kontsumoa.

'Propagandarik EZ' dioten 800 pegatina ere banatu
dira, postontzietan jar ditzaten publizitaterik jaso nahi
ez dutenek.

Bestalde, beste 41 familiak eman dute izena etxeko
konpostaje kanpainarako.

Azoketako bisitarien artean 3.508 lagunek hartu dute
parte, 55 erosketa-txartelen zozketan, azoketako
partaidetza sustatzeko helburuarekin. Hamabi eurokoa
da bonu bakoitza, eta azoketako edozein objektu erabili
erosteko erabil daitezke.

Azoka guztietan antolatu ziren, bestalde, umeentzako
hondakinen birziklatze- eta berrerabiltze-tailerrak, eta
neska-mutiko askok hartu zuten horietan parte.

San Markoseko Mankomunitateko arduradunek eskerrak
ematen dizkizuete azoketan postuak jarri dituzuenoi eta
bisitarioi, eta dei egiten dizuegu gogotsu ekiteko aurrerantzean
ere hondakin gutxiago sortzeko ahaleginari. Partaide-kopuruak
gora egitearekin batera, balorazio ona egin zuten partaideek.
Besteak beste, alderdi hauek azpimarratu zituzten:
antolakuntza ona, azokak egiteko leku egokiak hautatu izana,
ordezko lekuak pentsatu izana eguraldi txarra eginda ere,
aurreko urteetako azokekiko hobekuntza...

Gogoan izan, azkenik, San Markoseko Mankomunitateak
herritarron esku jartzen duela bigarren eskuko gaien azoka
iraunkorra helbide honetan: . Objektu erabiliak erosi, trukatu,
bilatu edo oparitzeko iragarkiak jarri edo bilatzeko aukera
duzue helbide horretan.

Oharra: merka2sanmarcos bigarren eskuko merkatuen
bideoak ikus ditzazkezu ondorengo webgunean:
www.youtube.com/user/msanmarkos


